პრესრელიზი
2016 წლის 17 თებერვალს 10:00 საათზე სასტუმრო ქორთიარდ მარიოტში, თავისუფლების მოედანი 4, გაიმართება აივ/შიდსის და ტუბერკულოზის სფეროში მოღვაწე სამოქალაქო სექტორის ფორუმი. ღონისძიების ორგანიზატორია აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა ქვეყნის ერთიანი საკოორდინაციო საბჭო, რომელსაც საქართველოს შრომის, ჯანმრთელობისა და სოციალური დაცვის მინისტრი, ბ-ნი დავით სერგეენკო ხელმძღვანელობს. 
ქვეყნის საკოორდინაციო საბჭო წარმოადგენს ერთიან მაკოორდინირებელ ორგანოს, რომლის მიზანია უზრუნველყოს საქართველოში სახელმწიფოს, გლობალური ფონდის და სხვა დონორების დახმარებით მიმდინარე აივ ინფექციის/შიდსის, ტუბერკულოზისა და მალარიის  წინააღმდეგ მიმართულ ღონისძიებათა სამთავრობო, არასამთავრობო და საერთაშორისო ორგანიზაციებს შორის კოორდინირება სახელმწიფო დონეზე. 2003 წლიდან დღემდე საქართველოში გლობალური ფონდიდან მიღებული დახმარებით დაინერგა აივ/შიდსის და ტუბერკულოზის დიაგნოსტიკის, პრევენციის და მკურნალობის ეფექტური მექანიზმები. საქართველო კვლავაც იღებს გლობალური ფონდის დახმარებას აივ/შიდსისა და ტუბერკულოზის კონტროლის გაძლიერებისთვის. 
ფორუმის მიზანია სამოქალაქო საზოგადოებისთვის აივ/შიდსისა და ტუბერკულოზის სფეროებში არსებული გამოწვევებისა და მათ გადაჭრაში სამოქალაქო სექტორის როლის მიმოხილვა. ფორუმზე განსაკუთრებული ყურადღება დაეთმობა მომდევნო სამი წლის განმავლობაში გლობალური ფონდის დაფინანსების მოსალოდნელი შემცირების პირობებში აივ/შიდსისა და ტუბერკულოზის სამსახურებზე მდგრადობის უზრუნველყოფის ღონისძიებების განხილვას. შეხვედრას არასამთავრობო სექტორის წარმომადგენლებთან ერთად დაესწრებიან, დონორი ორგანიზაციები, საქართველოს საკოორდინაციო საბჭოს სხვა წევრები, შრომის, ჯანმრთელობისა და სოციალური დაცვის სამინისტროს ხელმძღვანელი პირები, გლობალური ფონდის, ევრაზიის ზიანის შემცირების ქსელის, აღმოსავლეთ ევროპისა და ცენტრალური აზიის ქვეყნების აივ ინფიცირებულთა კავშირის წარმომადგენლები.  

